
TJERITA ROMAN





ka rachmattoellah, mendadak telah hidoep kombali!

Oh, doenia, kaoe ada goedang dan kegaiban.

Tiong-gie jang soedah poetoes pengharapanaken hal djiwa bakal mertoea prempoeannja, tatkala itoe ikoet terkedjoet koetika menampak njonja Tjonggiok telah berdoedoek di itoe bangkoe dan lagi berbitjara dengen goembira kepada poetri dan soeaminja, tatkala kebetoelan ia dateng
bersambang.

„'Ntjim, kaoe soedah semboeh? Oh, soekoerlah, kaoe tertampak soedah banjak baek," katanja Tiong-gie dengen penoeh keheranan.

„Toehan Jezus Almasih telah kasih hidoep kombali kepadakoe!" saoetnja njonja Tjong-giok dengen bangga.

Tiong-gie memandeng dengen heran perkata'annja itoe njonja. Ia pikir barangkali sang bakal mertoea itoe soedah lingloeng.

,,'Nko," kemoedian Gwat-iem berkata, „harep kaoe tida salah mengerti, mama djadi semboeh kerna pertoeloengannja pendita Oey Ngo-héng, mama semboeh kerna memoedja kepada JezusKristus"

,,0h, ja, soekoerlah Di doenia memang djadi kedoeng dari banjak kegaiban ..." katanja Tiong-gie dengen bersenjoem.

